
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রাঙ্গদা



অর্জ্জুন




     কিছু

তা’র নাই কি বন্ধন পৃথিবীতে? এক

বিন্দু স্বর্গ শুধু ভূমিতলে ভুলে’ পড়ে'

গেছে?




চিত্রাঙ্গদা




  তাই বটে। শুধু নিমেষের তরে

দিয়েছে আপন উজ্জ্বলতা অরণ্যের

কুসুমেরে।




অর্জ্জুন




   তাই সদা হারাই হারাই

করে প্রাণ, তৃপ্তি নাহি পাই, শান্তি নাহি

মানি। সুদুর্লভ, আরো কাছাকাছি এস।

মানুষের মত, নামধামগােত্রগৃহ-

দেহমনবাক্যে, সহস্র বন্ধনে দাও

ধরা। চারিপার্শ্ব হ’তে পরশি তােমারে,

নির্ভয়নির্ভরে করি বাস! নাম নাই?

তবে কোন্ প্রেমমন্ত্রে জপিব তােমারে

হৃদয়মন্দিরমাঝে? গােত্র নাই? তবে

কি মৃণালে এ কমল ধরিয়া রাখিব?

